
ITLARNING QULOQLARIDA O‘TKAZILADIGAN PLASTIK
JARROHLIK: TEXNIKASI VA SAMARADORLIGI

A.A.Safarov., T.M.Utepbergenova., G.B.Sarsenbaeva
Samargand davlat veterinariya meditsinasi, chorvachilik va biotexnologiyalar
universiteti Nukus filiali

Annotatsiya.Ushbu maqolada itlarda otkaziladigan plastik jarrohlik
operatsiyalarning tibbiy, funksional va estetik ahamiyati, operatsiyadan keyin
yuzaga kelishi mumkin bo‘lgan asoratlar, operatsiyadan keyingi parvarish va
tiklanish jarayoni boyicha malumotlar keltirilgan.

Kalit so‘zlar: itlarda plastik jarrohlik, qulog rekonstruksiyasi, veterinariya
jarrohligi, otologiya, aurikulyar gematoma, otit, quloq kasalliklari.

Kirish.Itlarning quloglarida plastik jarrohlik amaliyotlari quyidagi uchta
asosiy sababga ko‘ra amalga oshiriladi:Tibbiy sabablar — surunkali otit, aurikulyar
gematomalar, tug‘ma deformatsiyalar va jarohatlar natijasida zarur bo‘ladigan
operatsiyalar.Funksional sabablar — qulog kanalining torayishini bartaraf etish,
infektsiyalarni oldini olish va eshitish gobiliyatini yaxshilash.Estetik sabablar —
ayrim zotlarga an’anaviy hisoblangan quloq shakllarini hosil qilish (masalan,
Doberman, Bokser).

Mavzuning dolzarbligi. Itlarning quloglarida o‘tkaziladigan plastik
jarrohlik zamonaviy veterinariyada kosmetik va funktsional magsadlar uchun juda
muhim hisoblanadi. Ushbu jarrohlik usullari itlarning tashqi ko‘rinishini
yaxshilash va ba'zi holatlarda eshitish funktsiyasini tiklashga yordam beradi. Quloq
deformatsiyalarini tuzatish, masalan, shikastlanishlar yoki genetik xususiyatlarga
asoslangan o‘zgarishlarni bartaraf etish uchun turli jarrohlik texnikalari
qo‘llaniladi. Bu jarrohliklar fagat estetik jihatdan emas, balki hayvonlarning
sog‘ligini yaxshilashda ham katta ahamiyatga ega.

Tadqgigot metodologiyasi.Tadgigot  2024-yilda  turli  veterinariya
klinikalarida o‘tkazilgan bo‘lib, quyidagi bosqichlarni o‘z ichiga oldi:
adabiyotlarni o‘rganish — itlarning quloqglarida plastik jarrohlik bo‘yicha ilmiy
maqolalar va klinik tadgiqotlar tahlil gilindi. Veterinariya jarrohlari bilan suhbatlar
— plastik jarrohlik sohasida 10 yildan ortiq tajribaga ega bo‘lgan mutaxassislar
bilan intervyular o‘tkazildi. Amaliy kuzatuvlar — turli zotlarga mansub 30 ta itga
o‘tkazilgan plastik jarrohlik operatsiyalari natijalari baholandi. Statistik tahlil —
operatsiya natijalari, tiklanish jarayoni va yuzaga kelgan muammolar statistik
jihatdan baholandi.

Tadqiqot ob’ekti.Tadqiqot doirasida yoshi va zotiga ko‘ra turli toifalarga
mansub 10 ta it plastik jarrohlik amaliyotiga jalb qgilindi. Operatsiyalar tibbiy va
funksional sabablarga ko‘ra bajarildi.

Tadgigot magsadi: Itlarning quloglarida olib boriladigan plastik
operatsiyalar texnikasini 6rganish va yanada takomillashtirish.

Tadqiqot vazifasi: 1. Mahalliy va zotdor itlarda quloglardagi plastik
operatsiyalarning 6rganilganlik darajasini aniglash.

2. Operatsiyadan keyingi natijalarni tahlil gilish.

Tadqgigot materiallari va usullari.Ilmiy tadqiqot ishlari Qoraqalpogiston
Respublikasi Chimboy tumani Veterinariya va chorvachilikni rivojlantirish bolimi
va Samargand davlat veterinariya meditsinasi,chorvachilik va biotexnologiyalar
universiteti Nukus filiali 6quv laboratoriyasida 10ta har xil zotdagi itlarda olib
borildi.

Tadqiqot natijalari. Estetik jarrohlik natijalari shuni korsatadiki,ba’zi
zotlarda quloq shaklini o‘zgartirish magsadida operatsiyalar o‘tkazildi va ularning
90% hollarda qulog shakli estetik jihatdan talabga javob bergan.10% hollarda
infektsiyalar va tiklanish jarayonining sekinligi kuzatilgan.Quloq gematomalarini
jarrohlik yo‘li bilan bartaraf etishda esa 90% hollarda to‘liq sog‘ayish
kuzatildi.10% hollarda tiklanish jarayoni uzog davom etgan.Qulog kanalini
kengaytirish operatsiyalarida 80% hollarda eshitish gobiliyati yaxshilangan.20%
hollarda qayta yallig‘lanish holatlari kuzatilgan.

Xulosa.ltlarning quloglarida plastik jarrohlik operatsiyalari qulog shaklini
o‘zgartirish, gematomalarni davolash, quloq kanalini kengaytirish va o‘smalarni
olib tashlash uchun samarali usul hisoblanadi.Ushbu operatsiyalar qulog
kasalliklarini kamaytirish va itlarning umumiy hayot sifatini yaxshilashga yordam
beradi.

